
1․Ներածություն

Մ.Վ. Վոլկենշտայն. «Այսօր ֆիզիկան նյութի, նյութի և դաշտի հիմնարար կառուցվածքների գիտություն է,

գիտություն նյութի գոյության ձևերի՝ տարածության և  ժամանակի մասին»:

Ֆիզիկան բնական գիտություն է, որն ուսումնասիրում է բնության հիմնարար օրենքները: Միևնույն ժամանակ,

ֆիզիկան ժամանակակից գիտատեխնոլոգիական առաջընթացի հիմքն է:

Հանրակրթական դպրոցներում սովորողների բազմակողմանի զարգացման համար, դասավանդման տարբեր տեսակների

հետ մեկտեղ, առանձնահատուկ տեղ են զբաղեցնում լաբորատոր պարապմունքները՝ լաբորատոր աշխատանքները,

որակյալ լաբորատոր փորձերը և դիտումները: Դրանք կարող են լինել երկարատև կամ կարճատև, ներածական և

ավարտական, կատարողական՝ ուսուցիչի մանրամասն ցուցումով, կամ ինքնուրույն, որոնք պահանջում կամ չեն

պահանջում հաշվարկ և գնահատական:

Փորձարարական առաջադրանքները կարճատև ընդհանուր լաբորատոր աշխատանքներն են, որոնք կատարում են

միաժամանակ դասարանի բոլոր սովորողները ուսուցչի ղեկավարությամբ:

Փորձարարական առաջադրանքների հիմնական խնդիրն է՝ նպաստել սովորողների մեջ հիմնական հասկացությունների,

օրենքների, տեսություների ձևավորմանը, մտածողության, ինքնուրույնության զարգացմանը, գործնական

կարողությունների ու հմտությունների, այդ թվում ֆիզիկական երևույթները դիտելու, պարզ փորձեր, չափումներ

կատարելու, սարքերի ու նյութերի հետ վարվելու, փորձարարական արդյունքները վերլուծելու, ընդհանրացումներ և

հետևություններ անելու ունակությունների զարգացմանը:

Ըստ իրենց բովանդակության փորձարարական առաջադրանքները իրենցից ներկայացնում են դասի թեմայի հետ

սերտորեն կապված դիտումներ, փորձեր և չափումներ:

Փորձարարական առաջադրանքները հետևողական կատարելու շնորհիվ սովորողների  գիտելիքները դառնում են խոր,

ամուր և կյանքի հետ սերտորեն կապված: Միաժամանակ     դրանք նպաստում են սովորողների ինքնուրույնության և

նախաձեռնության զարգացմանը, նրանց մեջ արթնացնում են հետաքրքրություն առարկայի նկատմամբ և մշակում շատ

արժեքավոր հատկություններ՝ դիտողականություն, ուշադրություն, հաստատակամություն, ճշտակատարություն և այլն:

Փորձարարական առաջադրանքները նպաստում են սովորողների պատրաստմանը ծրագրով նախատեսված ընդհանուր

լաբորատոր աշխատանքներ և պրակտիկումներ կատարելուն և օգնում են բազմապիսի դարձնել դրանց անցկացման

մեթոդիկան [1]:

Հետազոտման նպատակը և խնդիրները: Հետազոտական աշխատանքի նպատակն է՝ ուսումնասիրել լաբորատոր

աշխատանքների դերն ու նշանակությունը հանրակրթական դպրոցներում, տալ դրանց կազմակերպման

առանձնահատկությունները ուսուցման պրոցեսում:

Նպատակին հասնելու համար անհրաժեշտ է լուծել հետևյալ խնդիրները.

•  իրականացնել լաբորատոր աշխատանքներ Ֆիզիկա առարկա դասընթացից,

•   տալ դրանց կարևորությունը դասընթացում՝ կիրառելով լաբորատոր աշխատանքների

կազմակերպման առանձնահատկությունները

2․ Գրական ակնարկ

Հայտնի է, որ հանրակրթական դպրոցում ֆիզիկայի լաբորատոր աշխատանքները ունեն մի շարք կարևոր դրական

կողմեր։ Լաբորատոր աշխատանքները թույլ են տալիս այս կամ այն խնդրի լուծման համար միաժամանակ ընդգրկել

ամբողջ դասարանը, ինչը զգալի կերպով ակտիվացնում է աշակերտների մտավոր ունակությունները: Այս ձևով

լաբորատոր փորձերը դառնում են                       ուսուցման գործընթացում նյութի առավել խորապես յուրացման համար

անհրաժեշտ օղակ և հանդիսանում են աշակերտների գիտելիքների ձևավորման օգտակար պայքարի  միջոց: Բացի դա,

լաբորատոր աշխատանքները թույլ են տալիս աշակերտներին ձեռք բերել պարզ չափիչ սարքերի և ապարատների հետ

աշխատելու որոշ նախնական գործնական հմտություններ: Ուսման ընթացքում հմտությունները ձեռք են բերվում

աստիճանաբար գիտելիքների հետ միասին: Շատ կարևոր է, որ սկզբնական շրջանում աշակերտները ունենան ճիշտ

հմտություներ, քանի որ հակառակ դեպքում ուսման գործընթացում արդյունքները կլինեն ոչ բավարար: Այս տեսակետից

լաբորատոր աշխատանքները ունեն առաջնահերթ նշանակություն [2]:

Այս կամ այն թեմայի ամենալավ շարադրումն անգամ չի կարող համարվել բավարար, եթե դասերին չեն

արվել անհրաժեշտ փորձերը և չեն կատարվել ծրագրում  նշված պարտադիր լաբորատոր աշխատանքները [3]:

Լաբորատոր պարապմունքների ժամանակ այս կամ այն լաբորատոր աշխատանքի կատարումը լիովին ընթանում է

ամբողջ դասարանի մասնակցությամբ և իհարկե անմիջական ուսուցչի վերահսկմամբ: Այս դեպքում ցանկացած սխալ

արագ վեր է հանվում և հեշտ ուղղվում ուսուցչի ցուցումով կամ մեկ այլ առավել խելացի աշակերտի     միջոցով:

Աշխատանքները իրականացնելիս աշակերտները հմտություն են ձեռք բերում միայն ամենապարզ գործնական սարքերի

կիրառման մեջ, քանի որ մեթոդական նկատառումներով լաբորատոր աշխատանքների կատարման համար ուսումնական

սարքավորումները ընտրվում են պարզագույնը, որպեսզի դրանց յուրացումը չշեղի աշակերտներին հիմնական

նպատակից՝ Ֆիզիկական երևույթների, օրենքների և դիտումների ու չափումների մեթոդների ուսուցմանը:

Լաբորատոր աշխատանքները   հնարավորություն   են   տալիս   սովորողներին յուրաքանչյուր օղակից համեմատման

ճանապարհով ստացած արդյունքները դասի վերջում կոլեկտիվ քննարկել և գնահատել: Այսպիսի ամփոփիչ

քննարկումները անհրաժեշտության դեպքում կարող են անց կացվել գրեթե յուրաքանչյուր լաբորատոր աշխատանքներից

հետո [2]:

Աշակերտների կողմից լաբորատոր աշխատանքների կատարումն ֆիզիկա առարկայի յուրացման պրոցեսի կարևոր

բաղկացուցիչ մասն է և նպատակ ունի տեսական նյութն ամրապնդել՝ դասընթացում ուսումնասիրված հիմնական

դրույթների փորձնական ստուգումների ճանապարհով: Լաբորատոր աշխատանքների կատարումը նպաստում է

դասընթացի յուրացմանը՝ սարքերի, մեքենաների և ապարատների հետ անմիջական շփման միջոցով, դրա հետ մեկտեղ

աշակերտների մեջ զարգացնում է փորձարարական ունակություններ:

Լաբորատոր աշխատանքներին անցնելիս՝ աշակերտներից պահանջվում է ծանոթանալ անվտանագության տեխնիկայի

տարրերին և կիրառել դրանք այդ աշխատանքների կատարման ողջ ընթացքում [4]:

Սակայն, դրական կողմերի հետ մեկտեղ, ֆրոնտալ լաբորատոր աշխատանքները չեն որոշում մեթոդական խնդիրը

ֆիզիկայում ամբողջությամբ: Լաբորատոր աշխատանքների իրականցնումը հանրակրթական դպրոցներում թույլ է տալիս

սովորողների մոտ զարգացնել ինքնուրույնություն, ավելի վաղ ստացած գիտելիքների և հմտությունների ընդարձակում

և խորացում, ծանոթացում առավել բարդ սարքերի, չափման մեթոդների հետ [2]:

Լաբորատոր աշխատանքների կազմակերպման առանձնահատկությունների նկարագիրը տալու համար դիտարկել եմ

<<Էլեկտրական երևույթներ>>  թեմային առնչվող լաբորատոր աշխատանքները:

Էլեկտրական հոսանքի վերաբերյալ լաբորատոր աշխատանքներ կատարելիս  աշակերտներին պահանջվում է

ծանոթանալ անվտանգության տեխնիկայի կանոններին, դրանք կիրառել փորձել կամ էլեկտրական շղթա կազմելիս:

Պետք է միշտ հիշել էլեկտրական հոսանքի վտանգի մասին, քանի որ մարդու մարմինը օժտված է

էլեկտրահաղորդականությամբ: Սկսելով լաբորատոր աշխատանքի կատարումն աշակերտը պետք է վերլուծի

էլեկտրական սխեման, ընտրի լաբորատոր աշխատանքի համար անհրաժեշտ սարքերը և ծանոթանալ պայմանական

նշանների հետ [4]:

Նախքան լաբորատոր աշխատանքի կատարումը մեծ տեղ եմ հատկացնում ինքնուրույն աշխատանքների իրականացմանը,

որոնք անց եմ կացնում ինչպես գործնական, այնպես էլ ճանաչողական խնդիրների լուծման միջոցով: Ինքնուրույն

աշխատանքները հնարավորություն են տալիս կազմակերպելու յուրաքանչյուր աշակերտի անհատական

գործունեությունը՝ հաշվի առնելով նրա իրական հնարավորությունները:  Ինչպես ցույց է տալիս փորձը, ինքնուրույն

աշխատանքները արդյունավետ է նոր նյութի հաղորդման ընթացքում: Այս դեպքում, դրանց նպատակն է՝ աշակերտների

ակտիվ ճանաչողական գործունեությունը: Այս մեթոդը բավականին հետաքրքիր է անցնում 9-րդ դասարանում

էլեկտրական երևույթներ թեմայի ուսումնասիրման ժամանակ:

Օրինակ՝ հաղորդիչների հաջորդական միացման ժամանակ սեղանի վրա դրվում են հոսանքի աղբյուր, լամպ,

անջատիչ, ամպերաչափ և վոլտաչափ: Ուսուցչի բացատրության ընթացքում աշակերտները իրենք են կատարում

համապատասխան փորձերը և ինքնուրույն եզրահանգում են անում:

Ինքնուրույն աշխատանքները ոչ միայն նպաստում են նոր նյութը խորությամբ ընկալմանը, այլ նաև բավականին

հեշտացնում են և ավելի արդյունավետ դարձնում լաբորատոր աշխատանքների կատարումը, որոնք որպես կանոն անց են

կացվում թեմայի ուսումնասիրությունից հետո:

Ինքնուրույն աշխատանքի քարտեր նախապատրաստելիս դասագրքում տվյալ թեմայի վերաբերյալ եղած հարցերը և

առաջադրանքները զուգորդում են լրացուցիչ գրականությունից վերցրած համապատասխան հարցերի և

առաջադրանքների հետ:

Դասագրքի հարցերը և առաջադրանքները նոր նյութի հաղորդման ընթացքում հանձնարարում են դասարանի բոլոր

աշակերտներին, իսկ ֆիզիկայի նկատմամբ  հատուկ հակում ցուցաբերող աշակերտներին տրվում են լրացուցիչ

համեմատաբար բարդ առաջադրանքներ: Եթե որոշ դժվար թեմաներ և լաբորատոր աշխատանքների ուսուցումը

կազմակերպվում է ինքնուրույն աշխատանքների միջոցով քարտ-առաջադրանքների վերլուծումով, ապա երևույթները

ավելի խորն են ընկալվում, աշակերտները սկսում են տարբերել հիմնականը երրկրորդականից:

3․Փորձարարական հետազոտություն

3․1 Խմբի նկարագիրը

Ես իմ հետազոտական աշխատանքը անցկացրել եմ Գեղարքունիքի մարզի Ակունքի միջնակարգ դպրոցի  9-րդ

դասարանում: Այս դասարանում սովորում են 24 աշակերտ՝ 13 աղջիկ և 11 տղա, որոնք ունեն տարբեր

առաջադիություն և   հմտություններ:  Հետազոտական աշխատանքը իրականացրել եմ 2 դասապրոցեսի ընթացքում՝

խմբային շխատանքների մեթոդով ։

3․2 Փորձարարական դաս-1

Այսօրվա դասը վերաբերում է  <<Օհմի օրենքը շղթայի տեղամասի համար>>  թեմային  (տե՛ս դասապլան-1 էջ 13)։

Դասը սկսեցի ողջույնի խոսքով, այնուհետև կատարեցի տնային առաջադրանքների ստուգում և հին դասի ամփոփում՝

միաժամանակ պարզաբանելով անհասկանալի հարցերը։

Որից հետո դասարանը բաժանեցի խմբերի (որպես կանոն 4-5 հոգանոց)։  Խմբերը ստացան փորձ-առաջադրանք և

խմբի համարով քարտ , որտեղ պետք է գրանցեն փորձից ստացած արդյունքները, ներկայացնեն սեփական գաղափարներ

պարզաբանելով դրանք։

Յուրաքանչյու խումբ կազմեց սովորական պարզագույն շղթա (հոսանքի աղբյուր, լամպ, անջատիչ), շղթային

ամպերաչափը միացնելով հաջորդական, իսկ վոլտաչափը՝ զուգահեռ հոսանքի սպառիչին։

Իմանալով ամեն սարքի պայմանական նշանները, աշակերտները սկզբւմ ներկայացրին սխեմա,այնուհետև հավաքեցին

էլեկտրական շղթա։

Էլ․ շղթան հավաքելուց հետո աշակերտները տվյալները գրեցին գրատախտակին և կատարեցին հաշվարկներ

դիմադրության որոշման համար օգտվելով Օհմի օրենքից։ Փորձը կրկնելով երկու անգամ, աշակերտները եկան այն

եզրակացության, որ դիմադրությունը կախվաց չէ հոսանքի ուժից ու լարումից։ Հաշվարկները տեղադրեցին աղյուսակում

[5]։

Ստուգող հարցերի միջոցով ամփոփեցինք դասը։

3․3 Փորձարարական դաս-2

Այսօրվա դասը վերաբերում է <<Էլեկտրական հոսանքի աշխատանքն ու հզորությունը>> թեմային (տե՛ս

դասապլան-2  էջ  14)։

Դասը սկսեցի ողջույնի խոսքով, այնուհետև կատարեցի նախորդ դասին տրված թեմատիկ գրավոր աշխատանքի

վերլուծում։

Դասարանը բաժանեցի խմբերի։ Խմբերին տալով փորձ- առաջադրանք։

Հիշեցրի աշակերտներին փորձերի իրականացման ընթացքում անվտանգության տեխնիկայի կանոնների պահպանման

անհրաժեշտության մասին։

Ամբողջ ընթացքում շրջելով դասարանով ուղղորդում էի խմբերի աշխատանքը։

Այնուհետև աշակերտները հավաքեցին էլեկտրական շղթա՝ ըստ պատկերված սխեմայի [6]

Խմբերը փորձը կատարելուց հետո կատարեցին հաշվարկներ, տվեցին բացատրություն։

Ամփոփվեց դասը խնդրի լուծման և հարցերի միջոցով տրվեց տնային հանձնարարություն։

4․ Վերլուծություն

● Լաբորատոր աշխատանքների կատարումն աշակերտների կողմից ֆիզիկա  առարկայի յուրացման պրոցեսի

կարևոր բաղկացուցիչ մասն է և նպատակ ունի տեսական նյութն ամրապնդել՝ դասընթացում ուսումնասիրված

հիմնական դրույթների փորձնական ստուգումների ճանապարհով:

● Հանրակրթական դպրոցում ֆիզիկայի լաբորատոր աշխատանքները թույլ են տալիս այս կամ այն խնդրի լուծման

համար միաժամանակ ընդգրկել ամբողջ դասարանը, ինչը զգալի կերպով ակտիվացնում է աշակերտների

մտավոր ունակությունները:

● Լաբորատոր փորձերը դառնում են ուսուցման գործընթացում նյութի առավել խորապես յուրացման համար

անհրաժեշտ օղակ և հանդիսանում են աշակերտների գիտելիքների ձևավորման օգտակար պայքարի միջոց:

● Լաբորատոր աշխատանքների կատարումը նպաստում է դասընթացի յուրացմանը՝ սարքերի, մեքենաների և

ապարատների հետ անմիջական շփման միջոցով, դրա հետ մեկտեղ աշակերտների մեջ զարգացնում է

փորձարարական ունակություններ:

● Փորձարարական առաջադրանքների հիմնական խնդիրն է՝ նպաստել սովորողների մեջ հիմնական

հասկացությունների, օրենքների, տեսություների ձևավորմանը, մտածողության, ինքնուրույնության

զարգացմանը, գործնական կարողությունների ու հմտությունների, այդ թվում       ֆիզիկական երևույթները

դիտելու, պարզ փորձեր, չափումներ կատարելու, սարքերի ու նյութերի հետ վարվելու, փորձարարական

արդյունքները վերլուծելու, ընդհանրացումներ և հետևություններ անելու ունակությունների

զարգացմանը:

● Իմ կողմից կատարված հետազոտական դասերի արդյունքում ես պարզեցի  լաբորատոր աշխատանքների ուժեղ և

թույլ կողմերը, ստորև ներկայացված է աղյուսակը

Աղյուսակ 1

Հ\Հ Ուժեղ կողմեր Թույլ կողմեր

1
.

Յուրաքանչյուր աշակերտ կարողանում     է որոշել
ամպերաչափի և վոլտաչափի սանդղակի բաժանման
արժեքը:

Ոչ բոլորն են կարողանում
հավաքել էլեկտրական շղթա:

2. Աշակերտներից ոմանք կարողանում են       գծել
էլեկտրական շղթայի սխեման և համապատասխան
սխեմայի հավաքել էլեկտրական շղթա:

Սարքերի

սակավաքանակության պատճառով ոչ միշտ
է ստացվում խմբերով աշխատել:

3. Աշակերտները կիրառելով ամպերաչափի և վոլտաչափի
միացման կանոնները շղթային են միացնում
ամպերաչափն ու վոլտաչափը:

Որոշ աշակերտներ   դժվարանում են
միացնել շղթային ռեոսատատը:

ուսանողների համար.-Եր.: Լույս. -1983, 76 էջ:

5. Էդուարդ Ղազարյան Ֆիզիկա 9: Հանրակրթական դպրոցի 9-րդ դասարանի դասագիրք        էջ -49:

6. Էդուարդ Ղազարյան Ֆիզիկա 9: Հանրակրթական դպրոցի 9-րդ դասարանի դասագիրք           էջ -63:

6.Հավելված

Դասապլան-1                        Ուսուցիչ՝ Նարինե Խաչատրյան

Առարկա ֆիզիկա ամսաթիվ 13.11.2022 կիսամյակ 1 դասարան IX

Թեմա՝ Օհմի օրենքը շղթայի տեղամասի համար
Լաբ․ աշխ․ 1 <<Հաղորդչի դիմադրության չափումն ամպերաչափի և վոլտաչափի
միջոցով>>

Օգտագ. նյութեր Դասագիրք, գրատախտակ, հոսանքի աղբյուր, լամպ, անջատիչ,ամպերաչափ, վոլտաչափ,
ռեոստատ, հաղորդալարեր

Դասի նպատակը Իմանա Օհմի օրենքի բանաձևը, էլեկտրական շղթանների բաղկացուցիչ մասերը, դրանց
պայմանական նշանները

Ուսուցման արդունքները, որոնք կփաստեն որ ուսուցումը տեղի ունեցավ

Վերջնարդյունքներ ը Կազմել պարզագույն էլեկտրական շղթաններ,
Չափել հոսանքի ուժի և լարման արժեքներ,
Որոշել հաղորդչի դիմադրությունն ամպերմետրի ու վոլտմետրի միջոցով,
Լուծել հոսանքի ուժի, լարման, դիմադրության վերաբերյալ խնդիրներ

Գործողությու

ններ

(ժամ/տևողու
թյո ւն)

Ուսումնական

գործունեություն

Աշակերտներ

Ուսումնական

գործունեություն

Ուսուցիչ

Հարցադրումներ

Կիրառվող մեթոդ
(ներ)

5րոպե

5րոպե Աշակերտները հնչեցնում
են նախորդ դասի
չհասկացած հարցերը

Ողջունել, ն/բ

Վերհիշել նախորդ դասի
թեմաները և հիմնական
հասկացությունները

Հարցադրումների

մեթոդ

25րոպե

7-րոպե

3րոպե

Յուր․ խումբ ստանում է
անհրաժեշտ

սարքավորումներ  և
կատարում փորձ

Յուրաքանչյուր խմբից
մեկական աշակերտ
գրատախտակին գրում է
ստացած տվյալները և
տալիս պարզաբանումներ։
Պատասխանում են
հարցերին

Աշակերտներին բաժանել
խմբերի, բացատրել թե
ինչպես պետք է իրականացվի
աշխատանքը դասի
ընթացքում

Ամոփոփելով դասը
առաջարկել պատասխանել
հարցերին

Կատարել միավորային
գնահատում

Հանձնարարել տնային
աշխատանք

Ինչպե՞ս են կախված
հաղորդչում հոսանքի
ուժի և լարման
արժեքները։

Կախվա՞ծ է արդյոք
հաղորդչի

դիմադրությունը նրա
ծայրերին կիրառված
լարումից

Խմբային աշխատանք

Լուծել էջ 48-ի խնդիրները

Դասապլան-2   Ուսուցիչ՝ Նարինե Խաչատրյան

Առարկա ֆիզիկա ամսաթիվ 20.11.2022 կիսամյակ 1 դասարան IX

Թեմա՝ Էլեկտրական հոսանքի աշխատանքն ու հզորությունը
Լաբ․ աշխ․ 1 <<Էլեկտրական լամպում հոսանքի հզորության և աշխատանքի չափումը>>

Օգտագ. նյութեր Դասագիրք, գրատախտակ, հոսանքի աղբյուր, փոքր լարման էլեկտրական լամպ,
անջատիչ,ամպերաչափ, վոլտաչափ, ռեոստատ, հաղորդալարեր, վայրկենաչափ

Դասի նպատակը Իմանա հոսանքի աշխատանքի , հզորության բանաձևերը

Ուսուցման արդունքները, որոնք կփաստեն որ ուսուցումը տեղի ունեցավ

Վերջնարդյունքներ ը Կարողանա լուծել հոսանքի աշխատանքի, հզորության վերաբերյալ խնդիրներ
Որոշել հոսանքի աշխատանքի ու հզորությանն էլեկտրական լամպում

Գործողությու

ններ

(ժամ/տևողու
թյո ւն)

Ուսումնական

գործունեություն

Աշակերտներ

Ուսումնական

գործունեություն

Ուսուցիչ

Հարցադրումներ

Կիրառվող մեթոդ
(ներ)

5րոպե

10րոպե

Ողջույնի խոսք, ն/բ

Թեմատիկ գրավոր
աշխատանքի վերլուծում

Զրույց

Հարցադրումների

մեթոդ

20րոպե

7-րոպե

3րոպե

Յուր․ խումբ ստանում է
անհրաժեշտ

սարքավորումներ  և
կատարում փորձ։
Լրացնում են աղյուսակը,
կատարում հաշվարկներ

Խմբերը ներկայացնում են
կատարած աշխատանքը,
կատարում

վերլուծություններ

Աշակերտներին բաժանել
խմբերի, տալ
փորձ-առաջադրանք։
Շրջելով դասարանում
ուղղորդել աշակերտների
աշխատանքը

Ամոփոփելով դասը
առաջարկել պատասխանել
հարցերին

Կատարել միավորային
գնահատում

Հանձնարարել տնային
աշխատանք

Ի՞նչ է հոսանքի
աշխատանքը։

Ի՞նչ բանաձևով են այն
հաշվում։

Ո՞ր ֆիզիկական
մեծությունն են անվանում
Էլ․ հոսանքի հզորություն։
Ո՞ր բանաձևով են
հաշխում հոսանքի
հզորությունը

Խմբային

աշխատանք

Տնային էջ 50-54 դասը հանձնարարել ինքնուրույն ուսումնառության

